Nafarroako Parlamentuko Mahaiak, 2014ko martxoaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako gaurkotasun handiko galdera, jakitekoa nola eraginen dien gizarteari eta printzipio demokratikoei, Nafarroako Gobernuaren ustez, herritarrak egoera politiko eta instituzional jasangaitz hau eta desgobernuko 15 hilabete gehiago pairatzera kondenatzeak.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2014ko martxoaren 10ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bakartxo Ruiz Jasok, Legebiltzarreko Erregelamenduan ezarritakoaren babesean, gaurkotasun handiko ondoko galdera aurkeztu du, Nafarroako Gobernuak heldu den martxoaren 13ko Osoko Bilkuran ahoz erantzun dezan:

Zuek, Nafarroarenak ez diren interesengatik, egoera politiko eta instituzional jasangaitz hau eta desgobernuko 15 hilabete gehiago pairatzera kondenatu dituzue herritarrak. Nafarroako Gobernuaren ustez, horrek nola eraginen die gizarteari eta printzipio demokratikoei?

Iruñean, 2014ko martxoaren 10ean

Foru parlamentaria: Bakartxo Ruiz Jaso

